
 
 
 

02. juli 2021 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

Naalakkersuisunut apeqqut:  

1. Naalakkersuisut §37 apeqquteqaammut akissuteqaatiminni nalunaarutigaat aqutsivik 

Upernavimmi qilalugartassat 52-usut tamakkerneqarsimasut, taassumalu kingiorna 

pisassiisoqaqqittoqarnavianngitsoq. Naalakkesuisut tamanna attatiinnarpaat? 

2. Thulep eqqaani qilalugartassiinissamut suut killilersuutigineqarpat? 

3. Nunatta kangiani qilalugartassiinnissamut suut killilersuutigineqarpat? 

4. Naalakkersuisut kulturerput ileqqutoqqavullu aallaavigalugit piniartarnerup 

illersorneqanissaa kissaatigaat? 

5. Naalakkersuisut Lars Poulsen, Siumut §37 apeqqutaanut nr. 037-imut nalunaarutigaat 

Nunatta kangiani ukiuni tulliuttuni qilalugartassiissutit ikiliartortineqarnissaannut 

pilersaarutinut aallanngortitsinissamut periarfissaqarnatik. Naalakkersuisut tamanna 

attappaat?.  

6. Kangerluk Kangerlussuaq Tasiilami piniartut naapertorlugit qilalukkanik piniarfigalugu 

ornittagaajunnaarnikuuvoq, taamaakkaluartoq Naalakkeruisut §37, nr. 037 apeqqummi 

akissutiminni attappaat pisasiissutit Kangerlussuarmiittut pinngitsooratik pisriassagaat, 

allamik siunnersuisoqartinnagu, tamanna ima paasivarput siunissami 

pisassiisoqarnaviannginneranik. NAMMCO’p piniartut aaqiissuussaasumik 

saqqummiussaani paasissutissaataanik kingulernut pissarsiaanut, matumani 

uummassusilinnik misissuinerit siunnersuinerillu piniartut ulluinnarni isigisaanut 

naapertuutinngineranut qanoq tamakku ataqatigiippat?   

7. Naalakkersuisut qaannamik qilalukkat pisarineqarsinnaanerat eqqarsaatigalugu 

pisassiissutit ilaqqinniarpaat? 

8. Naalakkersuisut allanik paasissutissaasinnaasunik peqarpat? 

(Erik Jensen, Inatsisartunut ilaasortaq, Siumut) 

 

Tunngavilersuut: 

Kulturitta attanneqarnissaa pin gaaruteqarluinnarpoq, ilutigitillugu neqissaqqarniarnerput 
ulluinnarni inuunitsinni inuussutissatigut pilersornitsinnut toqqammaviulluinnarluni. 
Kissaatiginarpoq Naalakkersuisut apeqqutinut saqqummiunneqartunut qanoq 
pilesaaruteqarnersut nassuiaanissaat. 
  
Kissaatigaara apeqquteqaatikka ullut suliffiusut qulit qaangiutsinnagit akineqassasut. 
 


